
Zoti Rama,

E para, ridikulizimi i proceseve pér zgjedhjen e Presidentit té Republikés nuk éshté i denjé pér asnjé
deputet né kété Kuvend, pér mé tepér pér Kryeministrin. Historité e zgjedhjes sé Presidentit apo
tavolinat, qé jané kryesuar nga opozita dhe pozita pér zgjedhjen e autoritetit mé té larté té shtetit, kané
pasur né thelb déshirén pér té komunikuar dhe pér té gjetur konsensus. E kemi realizuar kété konsensus
né vitin 2002 me vullnetin e pérbashkét té paléve pér té gjetur njé president gé té géndronte mbi palét.
Kemi tentuar edhe né vitin 2007, edhe né vitin 2012 dhe kandidati ushtarak, qé thoni ju, nuk ka ardhur
nga ne, ka ardhur nga ju.

Uné né pozicionin e ministrit pa dyshim gé kisha njohje, por vullneti dhe kérkesa ka gené nga ana juaj si
opozita e asaj kohe. Pér mé tepér, dua t'ju them se figura té tilla, qé e nderojné kombin, si Ismail
Kadareja, nuk duhet té pérfliten kétu as me té pavérteta, as me té vérteta, nuk éshté as né dinjitetin e
cdo deputeti dhe pér mé tepér té Kryeministrit. Pér sa i pérket té drejtés suaj pér té zgjedhur Presidentin
e Republikés si maxhorancé, po ju them se ky éshté leximi juaj i gabuar i Kushtetutés. Nése do té lexoni
né frymé dhe né germé se ¢faré éshté Presidenti i Republikés, do té kuptoni se ka nevojé (kété e ka
pércaktuar Kushtetuta), pér konsensus.

Procedura ka pércaktuar tre té pestat pér konsensus, pra, qartésisht ne duhet té ulemi dhe té gjejmé
konsensus. Kétu vijmé né njé moment tjetér. Ju nuk mund té zgjidhni kundérshtarét tuaj. Kundérshtarét
tuaj jané ata gé jané, por ne veté si opozité duhet patjetér té kemi njé géndrim té pérbashkét. Ky
géndrim i pérbashkét pér hyrjen né negociata, pér emrin e Presidentit, pér zbatimin e procedurés ose jo,
duhet té vijé nga kjo opozité né ményré té pérbashkét.



